
				এই পাতাটির মুদ্রণ সংশোধন করা প্রয়োজন। 
তৃতীয় পরিচ্ছেদ
খুন-পাখিমধ্যে
দুই ভাগিনেগের উপরে দত্ত সাহেবের স্নেহ অপরিসীম। তিনি তাহাদের দুইজনকে আপনার প্রাণের মতন দেখিতেন। এই দুইজন ছাড়া তঁহার ংসারে আর কোন বন্ধন ছিল না-এই দুইটি বন্ধনই অনুক্ষণ নিরতিশয় দৃঢ় বলিয়া তাহার অনুভব হইত।
আপাততঃ সেই দুইজনের কেহই উপস্থিত না থাকায়, আহারের সময়ে একাকী আহার করিতে দত্ত সাহেবের বড় কষ্ট হইতে লাগিল । তিনি তাহদের সহিত গল্প করিতে করিতে আহার করিতে ভালবাসিতেন ; তাহাতে আহারে তৃপ্তিওঁ হইত। আজ আহারের সময়ে সেখানে না সুরেন্দ্রনাথ, না। অমরেন্দ্রনাথ, কেহই ছিলেন না ; এক রকম করিয়া তিনি উদরপূর্ণ করিলেন মাত্ৰ। আহারাদি শেষ করিয়াই তিনি অতৃপ্তচিত্তে শয়নগৃহে প্ৰবেশ করিলেন, এবং একটা সুদীর্ঘ চুরুট ধরাইয়া, চেয়াপ টানিয়া সার ওয়াল্টার স্কটের “আইভ্যান হো” পড়িতে বসিলেন। চুরুটের অৰ্দ্ধাংশ মাত্ৰ দগ্ধ হইয়াছে, এবং “আইভ্যান হে” পাঁচ-সাত পৃষ্ঠামাত্ৰ পড়া হইয়াছে, এমন সময়ে তাহার তন্দ্ৰা বোধ হইল। চুরুট ফেলিয়া, বই মুড়িয়া তিনি শয্যায় গিয়া শয়ন করিলেন এবং অনতিবিলম্বে নিদ্রাভিভূত হইলেন।
শয়ন-গৃহের বাতায়নগুলি উন্মুক্ত ছিল ; পুষ্পপরিমলবাহী হইয়া স্নিগ্ধ বায়ু অবাধে গৃহমধ্যে সঞ্চালিত হইতেছিল। বাহিরে নৈশগগন

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১১:১৯টার সময়, ২৯ নভেম্বর ২০১৭ তারিখে।

